
একাদশ অধ্যায় ।

রাজপরিবারবর্গের কারাবাস ।
জাতীয়-সমিতির অস্তিত্ব বিলুপ্ত হইয়াছে। তৎপরিবর্ভে তৎপ্রবর্ত্তিত শাসনসমিতি প্রতিষ্ঠিত হইয়া “ব্যবস্থাপক সমিতি” নাম ধারণ করিয়াছে । ব্যবস্থাপক-সমিতির সভ্যমণ্ডলী ফিউলাণ্ট, গিরদিষ্ট এবং জেকবিন এই তিনটি ভিন্ন ভিন্ন রাজনীতিক সম্প্রদায়ে বিভক্ত। ফিউলাণ্টগণ প্রতিষ্ঠিত শাসনের বিরুদ্ধাচারী নহেন। রাজশক্তি ও প্রজাশক্তির সম্মিলনে সুশৃঙ্খলভাবে রাজ্যশাসিত হয়, ইহাই তাহদের ইচ্ছা । কিন্তু প্ররোচনা-শক্তির অভাবে তাহার রাজনীতিক রঙ্গমঞ্চে গিরন্দ্দিষ্ট অথবা জেকবিন সম্প্রদায়ের ন্যায় শক্তি লাভ করিতে সমর্থ হয়েন নাই। গিরদিষ্টগণ সাধারণ-তন্ত্র শাসনের পৃষ্ঠপোষক। প্রাচীন গ্রীস ও রোম ইহাদের আদর্শ, মানবজাতির কল্যাণ ইহাদেৱ কামনা ; সাম্য ও স্বাধীনতা ইহাদের মূলমন্ত্র। ভার্ণিয়ড, গথে, ব্রিছট, জেনসন প্রভৃতি গিরদিষ্ট নেতৃগণ অসাধারণ প্রতিভাসম্পন্ন। জেকবিনগণ সাধারণ-তন্ত্র শাসনের পৃষ্ঠপোষক। কিন্তু ইহাদের নীতি গিরদিষ্টগণের নীতি হইতে পৃথক । ইহাদের মতে মহাদুদেশ্যে কৃত কর্ম্ম অপকর্ম্ম নহে। ইহারা শান্তি-পথে কণ্টক রোপণপূর্বক দুৰ্দান্ত ইতর সাধারণকে উত্তেজিত করিয়া বৃথা রক্তপাতে ধরা কলঙ্কিত করিয়াছেন । রাজা ও রাস্তীর শিরশেহুদম, বৈপ্লবিক বিচারালয়সংস্থাপন, গিরন্দ্দিষ্ট নেতৃগণের প্রাণসংহার, কারাগারসমূহে হত্যাকাণ্ড প্রভৃতি যাবতীয় পৈশাচিক অনুষ্ঠানের ইহারাই মূলীভূত কারণ। ব্লবসপিয়র, ডাণ্টন, ম্যারাট, বিলিয়ড, ভেরিনিস, সেণ্টজাষ্টি প্রভৃতি সংহার-নীতির পৃষ্ঠপোষকগণ ইহাদের নেতা। মিউনিসিপালটী ভবনে, প্যারিসের রাজনীতিক সভাসমূহে এবং ব্যবস্থাপক-সমিতি-গৃহে ইহাদের একাধিপত্য।
রাজপরিবারবর্গ জাতীয় সৈন্যগণ কর্তৃক ভেরিনিস হইতে প্যারিস নগরে প্রেরিত হইয়া জাতীয়-সমিতির আনুকুল্যে আসন্ন বিপদ হইতে পরিত্রাণ লাত

		 এই পাতা শেষ সম্পাদিত হয়েছে ১৫:৫৫টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

